
					এই পাতাটির মুদ্রণ সংশোধন করা প্রয়োজন। 
ওয়ালেস্ প্রবঞ্চিত ও ধৃত। ১৪৫ গ্লাসগাে মূৰে গমন করিলেন। তিনি ক্রসের আগমন প্রতীক্ষায় নগরের প্রান্তভাগে পাচারে বেড়াইতে লাগিলেন। এদিকে বিশ্বাসঘাতক মন্টীথ ষাইটজন সশস্ত্র পুরুষ সহ সেই রজনীতে গ্লাসগোমূরে আসিয়া উপস্থিত হইলেন। তিনি গ্লাসগো গির্জার অদূরে কোন আবাসে লােক জন সহ গুপ্তভাবে রহিলেন। ওয়ালেসও বহুক্ষণ জ্বসের অপেক্ষা করিয়া তাহার অনাগমে হতাশ হইয়া প্রিয় বন্ধু কালে সমভিব্যাহারে নিকটবর্তী কোন পান্থ-নিবাসে বিশ্রামাথ গমন করিলেন। রজনী দ্বিপ্রহরনিদ্রায় অভিভূত হইয়া ওয়ালেস, ও তদীয় বন্ধু কালে বিশ্রামার্থ গৃহাভ্যন্তরে গমন করিলেন। ঘুৰক অনুচর বাহিরে পাহারা দিতে লাগিল। যখন তাহার নিদ্রায় হতচেতন হইলেন, তখন সেই বিশ্বাসঘাতক যুবক ভৃত্য ধীরে ধীরে গৃহমধ্যে প্রবেশ করিয়া তাহাদিগকে নিরস্ত্র করিল। পরে মন্টীথকে গিয়া তাহাদিগের সেই আত্মরক্ষায় অসমর্থ অবস্থা জানাইল। দুরাচার মন্টীথ তৎক্ষণাৎ লােকজন সহ আসিয়া সেই বাটী ঘিরিয়া ফেলিল, এবং 'গৃহমধ্যে প্রবেশ করিয়া নিদ্রাভিভূত কালেকে দ্বারদেশে টানিয়া আনিয়া নিহত করিল। তাহার পর পাষণ্ডের নিদ্রিত বীরসিংহকে রশ্মি দ্বারা আবদ্ধ করিতে চেষ্টা করিল। ওয়ালেসের অমনই নিদ্রাভঙ্গ হইল। তিনি এক লম্ফে দূরে গিয়া পড়িলেন এবং অন্ধকারে অস্ত্র শস্ত্র হাতড়াইতে লাগিলেন, কিন্তু কিছু পাইলেন না; তখন সম্মুখে যাহাকে পাইতে লাগিলেন তাহাকেই ধরিয়া আছাড় দিতে লাগিলেন। এই প্রচণ্ড আঘাতে অনেক ইংরাজ শমনসদনে প্রেরিত হইল। প্রমাদ গণিয়া মীথ, কৌশল অবলম্বন করিলেন; বলিলেন ইংরাজের অসংখ্য সৈন্যসহ তাঁহাকে ঘিরিয়া ফেলিয়াছে—তাহাকে ইংরাজদিগের হস্ত হইতে : কৌশলে রক্ষা করিবার জন্য তিনি আসিয়াছেন। তাহার সঙ্গে বশীভাবে যাইলে তাহার কিছু বলিবে না; এইরূপে তিনি কৌশলে ইংরাজদিগের হস্ত হইতোহাকে রক্ষা করিয়া তদীয় আবাসে রাখিয়া আসিবেন। মীথ, এক সময়ে ওয়ালেসের প্রিয় সহচর

		 এই পাতা শেষ সম্পাদিত হয়েছে ১৭:১১টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

